
TALABALARNING TANQIDIY 
FIKRLASH KOMPETENSIYASINI 
SHAKLLANTIRISHNING 
PEDAGOGIK OMILLARI
Xasanov Javohir Muxtorovoch
Buxoro davlat pedagogika instituti tadqiqotchisi

Annotatsiya: Mazkur maqolada raqamli ta’lim muhitida talabalarning tanqidiy fikrlash kompetensiyasini shakllantirishga 
ta’sir etuvchi pedagogik omillar ilmiy-nazariy jihatdan tahlil qilingan. Raqamli ta’lim resurslarining mazmuniy sifati, muam
moli va tadqiqiy topshiriqlar, interfaol muloqot, hamkorlikdagi faoliyat, axborotni tanqidiy baholash, o‘qituvchining fasilita-
torlik faoliyati hamda refleksiv baholash mazkur kompetensiyani rivojlantiruvchi asosiy omillar sifatida asoslangan. Shu
ningdek, talabalarning raqamli axborotni izlash, manbalarning ishonchliligini tekshirish, dalillarni qiyoslash, sabab-oqibat 
munosabatlarini aniqlash, muqobil fikrlarni baholash va asoslangan xulosa chiqarish ko‘nikmalarini shakllantirish imkoni-
yatlari yoritilgan. Sun’iy intellekt vositalaridan pedagogik maqsadga muvofiq foydalanish, media va axborot savodxonligini 
rivojlantirish, psixologik xavfsiz muloqot muhitini yaratish hamda muntazam qayta aloqani tashkil etishning ahamiyati 
ochib berilgan. Maqolada raqamli ta’limni tashkil etishda texnologik vositalardan foydalanishning o‘zi yetarli emasligi, 
ularni muammoli, dialogik, tadqiqiy va refleksiv faoliyat bilan uyg‘unlashtirish zarurligi asoslangan.

Kalit so‘zlar: raqamli ta’lim muhiti, tanqidiy fikrlash, tanqidiy fikrlash kompetensiyasi, pedagogik omillar, muammoli ta’lim, 
interfaol metodlar, refleksiv baholash, media savodxonlik, axborot savodxonligi, raqamli resurslar, sun’iy intellekt, ham-
korlikdagi ta’lim.
Abstract: This article provides a scientific and theoretical analysis of the pedagogical factors influencing the develop-
ment of students’ critical thinking competence in a digital learning environment. The content quality of digital educational 
resources, problem-based and inquiry-based tasks, interactive communication, collaborative activities, critical evaluation 
of information, the teacher’s facilitative role, and reflective assessment are substantiated as the key factors contributing to 
the development of this competence. The article also examines opportunities for developing students’ skills in searching 
for digital information, verifying the reliability of sources, comparing evidence, identifying cause-and-effect relationships, 
evaluating alternative viewpoints, and drawing well-founded conclusions. It highlights the importance of the pedagogi-
cally appropriate use of artificial intelligence tools, the development of media and information literacy, the creation of a 
psychologically safe communication environment, and the provision of regular feedback. The article argues that the use 
of technological tools alone is insufficient for organizing digital education and that such tools must be integrated with 
problem-based, dialogic, inquiry-based, and reflective activities.

Key words: digital learning environment, critical thinking, critical thinking competence, pedagogical factors, prob-
lem-based learning, interactive methods, reflective assessment, media literacy, information literacy, digital resources, 
artificial intelligence, collaborative learning.
Аннотация: В данной статье с научно-теоретической точки зрения проанализированы педагогические факторы, 
влияющие на формирование компетенции критического мышления у студентов в цифровой образовательной 
среде. Содержательное качество цифровых образовательных ресурсов, проблемные и исследовательские 
задания, интерактивное взаимодействие, совместная деятельность, критическая оценка информации, фасили-
таторская деятельность преподавателя, а также рефлексивное оценивание обоснованы как основные факторы 
развития данной компетенции. Кроме того, раскрыты возможности формирования у студентов навыков поиска 
цифровой информации, проверки надёжности источников, сопоставления аргументов, выявления причинно-след-
ственных связей, оценки альтернативных точек зрения и формулирования обоснованных выводов. Освещено 
значение педагогически целесообразного использования инструментов искусственного интеллекта, развития 
медиа- и информационной грамотности, создания психологически безопасной коммуникативной среды и органи-
зации систематической обратной связи. В статье обосновано, что одного лишь использования технологических 
средств при организации цифрового образования недостаточно: необходимо сочетать их с проблемной, диалоги-
ческой, исследовательской и рефлексивной деятельностью.

Ключевые слова: цифровая образовательная среда, критическое мышление, компетенция критического мыш-
ления, педагогические факторы, проблемное обучение, интерактивные методы, рефлексивное оценивание, 
медиаграмотность, информационная грамотность, цифровые ресурсы, искусственный интеллект, совместное 
обучение.

KIRISH
Zamonaviy jamiyatning raqamlashtirilishi, internet tarmoqlari, elektron ta’lim platformalari va sun’iy intel-

lekt vositalarining keng qo‘llanishi oliy ta’limning mazmuni hamda metodlarini tubdan o‘zgartirmoqda. Bugungi 
talaba bilimni faqat auditoriyada o‘qituvchidan emas, balki elektron kutubxonalar, ijtimoiy tarmoqlar, videoplat-
formalar, mobil ilovalar, generativ sun’iy intellekt tizimlari va turli raqamli axborot manbalaridan oladi. Bunday 
imkoniyatlar bilim olishning tezkorligi va qulayligini oshirishi bilan birga, axborotning ishonchliligi, xolisligi va 
ilmiy asoslanganligini aniqlash bilan bog‘liq yangi pedagogik muammolarni ham yuzaga keltiradi.

“Dunyoning bir qator oliy ta’lim muassasalari va ilmiy-tadqiqot institutlari, xususan, Tambov davlat universi-
teti (Rossiya), Xelsinki universiteti (Finlyandiya), Kaliforniya universiteti (AQSH), Saymon Freyzer universiteti, 
Britaniya Kolumbiyasi (Kanada), Ryutsu Keizai universiteti (Yaponiya), Sejong universitetida (Janubiy Koreya) 
olib borilmoqda”. Tanqidiy tafakkurni rivojlantirish asosida ijtimoiy munosabatlarga tayyorlash tizimini tako-
millashtirishga oid tadqiqotlarda qator ilmiy-amaliy natijalarga erishilgan. Jumladan, o‘qish va yozish asosida 
tanqidiy fikrlashni rivojlantirish hamda oliy ta’limda tanqidiy fikrlashni rivojlantirish loyihalari asosida o‘quvchi-
larda tanqidiy fikrlashni rivojlantirishga ta’sir etuvchi motivlar tizimlashtirilgan (Rossiya).

O‘quvchilarning tanqidiy tafakkurini rivojlantirish modeli psixologik testlarni yechishning didaktik imkoni-
yatlarini aniqlash asosida takomillashtirilgan (Finlyandiya). O‘quvchilarning ijtimoiy munosabatlar jarayonida 
yuzaga keladigan muammolar yechimini topish ko‘nikmalari zamonaviy ta’lim paradigmalaridan foydalanish 
asosida takomillashtirilgan (AQSH).

Tanqidiy fikrlashni kuzatish, ma’lumotlarni tahlil qilish, mantiqiy tafakkur, aniq dalil va tajribaga asoslangan 
fikrlash uyg‘unligini shakllantirish strategiyalari ishlab chiqilgan (Kanada). Ta’lim jarayonida o‘quvchilarning 
tanqidiy tafakkuri, mantiq, axborot, notiqlik, bilimlar, munosabat va qadriyatlarga oid ko‘nikmalarini shakllanti-
rish paradigmalari takomillashtirilgan (Yaponiya).

Fuqarolik axloqini rivojlantirishda raqamli iqtisod talablariga mos sog‘lom turmush tarzi, tana va ongni 
uyg‘unlashtirish imkoniyatlarini aniqlash asosida takomillashtirilgan (Janubiy Koreya) [7, 5-b.].

O‘zbekistonda oliy ta’limni raqamlashtirish, ta’lim sifatini oshirish va raqobatbardosh kadrlar tayyorlash 
davlat siyosatining ustuvor yo‘nalishlaridan biri sifatida belgilanmoqda. O‘zbekiston Respublikasi oliy ta’lim 
tizimini 2030-yilgacha rivojlantirish konsepsiyasida ta’lim sifatini yaxshilash, ilmiy va innovatsion faoliyatni 
samarali tashkil etish hamda zamonaviy texnologiyalarni ta’lim jarayoniga tatbiq qilish vazifalari belgilangan [1]. 
“Raqamli O‘zbekiston - 2030” strategiyasi esa ta’lim va boshqa ijtimoiy sohalarda raqamli texnologiyalardan 
keng foydalanishni nazarda tutadi [2]. Mazkur vazifalarning bajarilishi talabalarning faqat raqamli vositalardan 
foydalanish malakasini emas, balki raqamli axborotni tanqidiy tahlil qilish va ongli baholash kompetensiyasini 
ham rivojlantirishni talab qiladi.

Raqamli muhitda axborot hajmining keskin ortishi, turli qarashlarning bir vaqtda taqdim etilishi, yolg‘on yoki 
manipulyativ xabarlarning tarqalishi, algoritmlar orqali saralangan kontent va sun’iy intellekt yaratgan materi-
allarning ko‘payishi talabaning mustaqil hukm chiqarish qobiliyatiga alohida talab qo‘ymoqda. Talaba topilgan 
axborotni tayyor bilim sifatida qabul qilmasdan, uning muallifi, maqsadi, dalillari, manbasi va yaratilish usulini 
tekshirishi zarur. UNESCO media va axborot savodxonligini insonning o‘qigan, eshitgan va o‘rgangan axboro-
tini tanqidiy savol ostiga qo‘yish imkonini beruvchi kompetensiyalar majmui sifatida baholaydi [3]. Shuning uchun 
raqamli ta’lim sharoitida axborotdan foydalanish ko‘nikmasi uning ishonchliligini tekshirish, dalillarni qiyoslash 
va xolis xulosaga kelish qobiliyati bilan uyg‘unlashishi lozim.

Tanqidiy fikrlash tushunchasi ilmiy adabiyotlarda tahlil qilish, talqin etish, baholash, xulosa chiqarish va o‘z 
fikrini nazorat qilish bilan bog‘liq murakkab kognitiv faoliyat sifatida izohlanadi. P. Facione rahbarligida amalga 
oshirilgan Delphi tadqiqotida tanqidiy fikrlash - “maqsadga yo‘naltirilgan, o‘z-o‘zini boshqaruvchi hukm” sifatida 
ta’riflanib, uning natijasi talqin qilish, tahlil etish, baholash, xulosa chiqarish va o‘z qarorini asoslashda namoyon 
bo‘lishi ko‘rsatilgan [4]. Ushbu ta’rif tanqidiy fikrlashni faqat kamchilik izlash yoki boshqa fikrni inkor etish deb 
tushunish noto‘g‘ri ekanini ko‘rsatadi. Tanqidiy fikrlash dalillarni xolis ko‘rib chiqish, muqobil nuqtayi nazarlarni 
hisobga olish, shaxsiy qarashlarni qayta ko‘rib chiqish va asoslangan xulosa chiqarishni nazarda tutadi.

“Tanqidiy fikrlash kompetensiyasi” tushunchasi esa kognitiv ko‘nikmalar bilan bir qatorda, talabaning dalil-
larga ochiqligi, intellektual halolligi, savol berishga moyilligi, muqobil fikrlarni hurmat qilishi va o‘z xulosasini 
qayta ko‘rib chiqishga tayyorligini ham qamrab oladi. Demak, mazkur kompetensiya bilim, ko‘nikma, qadriyat 
va shaxsiy munosabatlarning integrativ birligidan iborat. Talaba axborotni tahlil qilish usullarini bilishi mumkin, 
biroq mavjud dalillarni xolis baholashga intilmasa yoki o‘z fikrini mutlaq to‘g‘ri deb hisoblasa, uning tanqidiy 
fikrlash kompetensiyasi yetarli darajada shakllanmaydi.

Yevropa Komissiyasining DigComp 3.0 raqamli kompetensiyalar tizimida raqamli manba va kontentning 
ishonchliligini baholash, tegishli hamda keraksiz axborotni farqlash, shuningdek, raqamli materialni yaratgan 
jarayonlarni tanqidiy tekshirish alohida kompetensiya sifatida belgilangan [5]. Bu tanqidiy fikrlash raqamli savod

lekt yaratgan matn, tasvir va ma’lumotlardan foydalanishda talaba javobning mantiqiyligi, dalillarning haqiqiyligi, 
manbalarning mavjudligi va ehtimoliy algoritmik xatolarni tekshirish imkoniga ega bo‘ladi.

Raqamli vositalarning ta’lim jarayonida mavjudligi talabalarning tanqidiy fikrlashini avtomatik ravishda 
rivojlantirmaydi. Agar raqamli texnologiyalar faqat ma’lumotni ko‘rsatish, tayyor javob olish yoki reproduktiv 
testlarni bajarish uchun qo‘llansa, talaba axborotning passiv iste’molchisiga aylanishi mumkin. Aksincha, 
raqamli resurslar muammoli savollar, tadqiqiy topshiriqlar, munozara, keyslar, manbalarni qiyoslash va refleksiv 
faoliyat bilan birlashtirilganda yuqori darajadagi fikrlash jarayonlarini faollashtiradi. Oliy ta’limda tanqidiy 
fikrlashni rivojlantirishga oid tizimli tadqiqotlar faol ta’lim, muammoga asoslangan ta’lim, keys-stadi, simulyat-
siya, konseptual xaritalash va refleksiv yozuv kabi strategiyalarning pedagogik imkoniyatlarini ko‘rsatmoqda [6].

Mazkur nuqtayi nazardan, raqamli ta’lim muhitida tanqidiy fikrlash kompetensiyasini shakllantirish o‘zaro 
bog‘langan pedagogik omillar tizimini talab qiladi. Raqamli resurslarning ilmiy va mazmuniy sifati, muammoli-
tadqiqiy topshiriqlarning mavjudligi, axborot manbalarini qiyoslash, interfaol muloqot, hamkorlikdagi faoliyat, 
o‘qituvchining fasilitatorlik pozitsiyasi, psixologik xavfsiz muhit, mezonli baholash, muntazam qayta aloqa va 
refleksiya shunday omillar jumlasiga kiradi. Ushbu omillar uyg‘unlashganda talaba tayyor xulosani takror-
lashdan axborotni mustaqil izlash, savol qo‘yish, dalillarni tekshirish va asoslangan pozitsiya ishlab chiqishga 
o‘tadi.

Raqamli muhitda talabalarning roli ham yangicha mazmun kasb etadi. Talaba axborotning yagona manbasi 
emas, balki uning izlanish faoliyatini tashkil etuvchi, muammoli savollarni qo‘yuvchi, ishonchli manbalarni 
tanlash mezonlarini tushuntiruvchi va fikrlash jarayoniga rivojlantiruvchi qayta aloqa beruvchi fasilitator sifa-
tida faoliyat yuritadi. Talabaga tayyor javobni taqdim etish o‘rniga “Ushbu axborot qaysi dalilga asoslangan?”, 
“Manbaning ishonchliligini qanday tekshirish mumkin?”, “Muallif fikriga qarama-qarshi qanday nuqtayi nazarlar 
mavjud?” kabi savollarni qo‘yish uning tahliliy va refleksiv faoliyatini kuchaytiradi.

Shunday qilib, raqamli ta’lim muhitida talabalarning tanqidiy fikrlash kompetensiyasini shakllantirish texnik 
vositalardan foydalanishni emas, balki raqamli texnologiyalar asosida maqsadli pedagogik faoliyatni loyihalash
tirishni anglatadi. Muammoning dolzarbligi raqamli axborotni izlash va qayta ishlash bilan cheklanmay, uning 
ishonchliligini baholay oladigan, yolg‘on va xolis axborotni farqlaydigan, sun’iy intellekt natijalarini tekshiradigan 
hamda dalillarga asoslangan mustaqil qaror qabul qiladigan mutaxassislarni tayyorlash zarurati bilan belgi-
lanadi. Mazkur maqolaning maqsadi raqamli ta’lim muhitida talabalarning tanqidiy fikrlash kompetensiyasini 
shakllantiruvchi pedagogik omillarni aniqlash, ularning mazmuni va o‘zaro aloqadorligini tahlil qilish hamda 
ta’lim jarayonida samarali qo‘llash imkoniyatlarini asoslashdan iborat.

MAVZUGA OID ADABIYOTLAR SHARHI
Talabalarning tanqidiy fikrlash kompetensiyasini shakllantirish masalalari pedagogika, psixologiya, raqamli 

didaktika, media savodxonlik va zamonaviy ta’lim texnologiyalariga oid tadqiqotlarda keng yoritilgan. Raqamli 
ta’lim muhiti talabalarga katta hajmdagi axborotdan foydalanish, turli manbalarni taqqoslash, muammoli vazi-
yatlarni tahlil qilish, mustaqil xulosa chiqarish hamda o‘z nuqtayi nazarini asoslash uchun keng imkoniyat 
yaratadi. Shu bilan birga, axborotning haddan tashqari ko‘pligi, ishonchsiz manbalar, noto‘g‘ri ma’lumotlar, 
manipulyativ kontent va tayyor raqamli materiallardan nazoratsiz foydalanish talabalarda axborotni tanqidiy 
baholash ko‘nikmalarini rivojlantirish zaruratini kuchaytiradi.

“Tanqidiy tafakkurning intellektual ildizlari miloddan avvalgi V asrda yashagan qadimgi yunon faylasufi 
Suqrotning ta’lim amaliyoti va qarashlariga borib taqaladi. Suqrot odamlar o‘z e’tiqodlari va taxminlarini doimiy 
ravishda shubha ostiga qo‘yishlari, dunyoni to‘g‘riroq va nozikroq tushunish uchun boshqalar bilan muloqot va 
munozaralarda qatnashishlari kerak”, deb hisoblardi [7, 13-b.].

Asrlar davomida Frensis Bekon, Rene Dekart, Jon Lokk, Immanuil Kant kabi mutafakkirlar Suqrot g‘oya
lariga asoslanib, o‘zlarining tanqidiy tafakkurga oid nazariyalarini ishlab chiqdilar. Bugungi kunda tanqidiy 
tafakkur shaxsda bo‘lishi kerak bo‘lgan zaruriy fazilat sifatida keng e’tirof etilgan va ko‘plab ta’lim kontekstlarida, 
boshlang‘ich sinf o‘quvchilaridan boshlab oliy ta’lim muassasasi talabalarigacha, uzviy va uzluksiz rivojlanti
rilishi muhim ahamiyat kasb etadi [7, 13-b.].

J. Dyui tanqidiy fikrlashni muammoni anglash, mavjud dalillarni tekshirish va asoslangan xulosaga kelishga 
yo‘naltirilgan refleksiv tafakkur jarayoni sifatida tavsiflaydi. Uning fikriga ko‘ra, ta’lim jarayonida talabaga tayyor 
bilimlarni yetkazish bilan cheklanib qolmasdan, uni savol qo‘yish, muammoni aniqlash, taxminlarni tekshirish va 
qarorlarini asoslashga o‘rgatish lozim. Mazkur yondashuv raqamli ta’lim muhitida muammoli topshiriqlar, virtual 
munozaralar, elektron loyihalar va mustaqil axborot izlash faoliyati orqali amalga oshirilishi mumkin.

R. Ennis tanqidiy fikrlashni nimaga ishonish yoki qanday harakat qilish haqida asoslangan qaror qabul 
qilishga yo‘naltirilgan oqilona va refleksiv fikrlash sifatida izohlaydi. R. Paul va L. Elder esa tanqidiy fikrlash-

ning asosiy vazifasi tafakkurning aniqligi, mantiqiyligi, izchilligi, xolisligi va dalillanganligini ta’minlashdan iborat 
ekanini ta’kidlaydilar. Ularning yondashuvida talaba o‘z fikrlash jarayonini nazorat qilishi, dalillarning kuchli va 
zaif tomonlarini aniqlashi, turli nuqtayi nazarlarni qiyoslashi va xulosalarining asoslanganligini tekshirishi zarur.

D. Halpern tanqidiy fikrlashni kutilgan natijaga erishish ehtimolini oshiradigan kognitiv strategiya va ko‘nik-
malar majmuasi sifatida baholaydi. Unga ko‘ra, ushbu ko‘nikmalar muammoni aniqlash, axborotni tahlil qilish, 
dalillarni baholash, sabab-oqibat aloqalarini aniqlash, muqobil yechimlarni ishlab chiqish va maqbul qaror qabul 
qilishda namoyon bo‘ladi. Raqamli ta’lim sharoitida mazkur ko‘nikmalar elektron manbalar bilan ishlash, inter-
netdagi ma’lumotlarning ishonchliligini tekshirish, raqamli dalillarni taqqoslash va virtual muammoli vaziyatlarga 
yechim topish orqali rivojlantiriladi.

P. Facionening tadqiqotlarida tanqidiy fikrlash kompetensiyasining tarkibiy qismlari sifatida interpretatsiya, 
tahlil, baholash, xulosa chiqarish, tushuntirish va o‘z faoliyatini nazorat qilish ko‘rsatiladi. Ushbu komponentlar 
talabaning raqamli axborotni mazmunan anglash, asosiy va ikkinchi darajali ma’lumotlarni ajratish, muallif 
pozitsiyasini aniqlash, dalillarning ishonchliligini baholash, mustaqil xulosa chiqarish hamda qarorlarini asoslab 
berish qobiliyatini ifodalaydi.

Ilmiy manbalar tahlili raqamli texnologiyalar tanqidiy fikrlashni o‘z-o‘zidan shakllantirmasligini ko‘rsatadi. 
Ta’lim platformalari, elektron darsliklar, multimedia materiallari, virtual laboratoriyalar, simulyatsiyalar, sun’iy 
intellekt vositalari va onlayn muloqot xizmatlarining pedagogik samaradorligi ulardan qanday metodik maqsadda 
foydalanilishiga bog‘liq. Agar raqamli vositalar faqat tayyor axborotni namoyish etish yoki takrorlash uchun 
qo‘llansa, talabalar faoliyati reproduktiv darajada qolib ketishi mumkin. Aksincha, ular muammoli topshiriqlar, 
tadqiqot loyihalari, munozaralar, keyslar, axborot manbalarini qiyoslash va dalillangan xulosa chiqarishga 
yo‘naltirilsa, tanqidiy fikrlash kompetensiyasining rivojlanishiga xizmat qiladi.

Raqamli ta’lim muhitida talabalarning tanqidiy fikrlashini rivojlantirishda axborot va media savodxonligi 
alohida ahamiyatga ega. Talaba internet manbasining muallifi, maqsadi, yangilangan sanasi, dalillar bazasi 
va boshqa manbalar bilan muvofiqligini tekshira olishi lozim. Shuningdek, fakt va fikrni farqlash, manipulyativ 
usullarni aniqlash, statistik ma’lumotlarni to‘g‘ri talqin qilish, tasvir va videolarning haqiqiyligini tekshirish hamda 
sun’iy intellekt yaratgan javoblarga tanqidiy munosabat bildirish zamonaviy tanqidiy fikrlashning muhim ko‘rsat-
kichlari hisoblanadi.

Raqamli ta’lim muhitidagi hamkorlikka asoslangan faoliyat ham tanqidiy fikrlash kompetensiyasini shakl
lantirishda muhim o‘rin tutadi. Onlayn munozaralar, forumlar, vebinarlar, guruhiy loyihalar va bulutli hujjatlar 
bilan birgalikda ishlash talabalarga o‘z fikrini ifodalash, boshqalarning nuqtayi nazarini tinglash, turli qarashlarni 
qiyoslash va umumiy qarorga kelish imkonini beradi. Bunday faoliyat argument keltirish, qarshi dalillarni tahlil 
qilish, savol berish, muloqot madaniyatiga rioya etish va jamoaviy qaror qabul qilish ko‘nikmalarini rivojlantiradi.

Shu bilan birga, raqamli ta’lim jarayoni noto‘g‘ri tashkil etilganda tayyor javoblarga qaramlik, yuzaki o‘qish, 
axborotni tekshirmasdan qabul qilish, akademik halollik talablarining buzilishi, diqqatning chalg‘ishi va mustaqil 
fikrlash faolligining pasayishi kuzatilishi mumkin. Shuning uchun raqamli topshiriqlarni bosqichma-bosqich 
murakkablashtirish, axborot manbalarini tekshirish mezonlarini belgilash, talabadan xulosalarini dalillar bilan 
asoslashni talab qilish, muntazam qayta aloqa berish va refleksiv faoliyatni tashkil etish asosiy pedagogik 
shartlar hisoblanadi.

TADQIQOT METODOLOGIYASI
Tadqiqotda nazariy-tahliliy metodologiyadan foydalanildi. Mavzuga oid ilmiy-pedagogik, psixologik, metodik 

va raqamli didaktikaga doir adabiyotlar o‘rganildi, ulardagi yondashuvlar qiyosiy tahlil qilindi hamda mavjud ilmiy 
xulosalar tizimlashtirildi. Raqamli ta’lim vositalarining talabalarning axborotni tahlil qilish, baholash, muammoni 
hal etish va asoslangan qaror qabul qilish ko‘nikmalariga ta’siri pedagogik jihatdan tavsiflandi.

Tadqiqotning metodologik asosini shaxsga yo‘naltirilgan, faoliyatga asoslangan, kompetensiyaviy, 
muammoli, tizimli va raqamli-didaktik yondashuvlar tashkil etdi. Mazkur yondashuvlar talabani tayyor bilimni 
qabul qiluvchi obyekt sifatida emas, balki axborotni mustaqil izlaydigan, tahlil qiladigan, baholaydigan, yangi 
bilim yaratadigan va o‘z qarorlarini asoslaydigan faol subyekt sifatida baholash imkonini beradi.

Shaxsga yo‘naltirilgan yondashuv talabalarning individual qobiliyatlari, bilim darajasi, qiziqishlari, o‘rganish 
sur’ati va raqamli vositalardan foydalanish tajribasini hisobga olishni nazarda tutadi. Faoliyatga asoslangan 
yondashuv tanqidiy fikrlashning amaliy topshiriqlar, muammoli vaziyatlar, mustaqil izlanish va refleksiya jarayo
nida shakllanishini ta’minlaydi. Kompetensiyaviy yondashuv esa o‘zlashtirilgan bilimlarni turli vaziyatlarda 
qo‘llash, dalillarni baholash va asoslangan qaror qabul qilish qobiliyatiga e’tibor qaratadi.

Muammoli ta’lim yondashuvi talabalarga tayyor yechimi mavjud bo‘lmagan vaziyatlarni taqdim etish, 
muammoni mustaqil aniqlash, taxminlarni ilgari surish, dalillar to‘plash va muqobil yechimlarni baholashga 
asoslanadi. Tizimli yondashuv tanqidiy fikrlash kompetensiyasini bilim, ko‘nikma, munosabat, motivatsiya va 
refleksiyaning o‘zaro bog‘liq birligi sifatida o‘rganishga imkon beradi. Raqamli-didaktik yondashuv esa elek-

qo‘llashni nazarda tutadi.
Raqamli ta’lim jarayonini tashkil etish metodologiyasi individuallashtirish, interfaollik, muammolilik, izchillik, 

bosqichma-bosqichlik, hamkorlik, ongli ishtirok, akademik halollik va muntazam qayta aloqa tamoyillariga 
asoslandi. Ta’lim topshiriqlari oddiy axborotni tushunishdan boshlab, uni tahlil qilish, turli manbalarni qiyoslash, 
dalillarni baholash, muqobil yechimlarni ishlab chiqish va mustaqil xulosa chiqarishgacha bo‘lgan bosqichlarda 
tashkil etildi.

Tanqidiy fikrlashning motivatsion va kommunikativ jihatlarini aniqlashda talabaning topshiriqqa qiziqishi, 
mustaqil izlanishga intilishi, savol berish faolligi, onlayn munozaralardagi ishtiroki, o‘z fikrini erkin ifodalashi, 
boshqalarning fikriga hurmat bilan munosabatda bo‘lishi va jamoaviy qaror qabul qilishdagi faolligiga e’tibor 
qaratildi. Refleksiv ko‘rsatkichlar sifatida talabaning o‘z fikrlash jarayonini tahlil qilishi, yo‘l qo‘ygan xatolarini 
aniqlashi, tanlagan yechimining afzallik va cheklovlarini baholashi hamda keyingi faoliyat yo‘nalishini belgilashi 
olindi.

Mazkur metodologiya raqamli ta’lim muhitining talabalarning tanqidiy fikrlash kompetensiyasiga ta’sirini 
faqat o‘zlashtirilgan bilimlar miqdori orqali emas, balki axborotni izlash, tahlil qilish, baholash, asoslangan 
xulosa chiqarish, muammoni hal etish va refleksiya ko‘nikmalari bilan o‘zaro bog‘liq holda o‘rganish imkonini 
beradi. Shuningdek, u raqamli ta’lim mazmunini talabalarning individual ehtiyojlariga moslashtirish, interaktiv 
va muammoli topshiriqlardan samarali foydalanish hamda mustaqil va tanqidiy fikrlovchi mutaxassisni tayyor-
lashning pedagogik shartlarini aniqlashga xizmat qiladi.

TAHLIL VA NATIJALAR
Ilmiy adabiyotlar, xalqaro kompetensiya tizimlari va normativ-huquqiy hujjatlarning nazariy hamda 

sifat kontent-tahlili natijasida raqamli ta’lim muhitida talabalarning tanqidiy fikrlash kompetensiyasi o‘zaro 
bog‘langan kognitiv, axborot-tahliliy, kommunikativ-argumentativ, refleksiv va qadriyatli-motivatsion kompo-
nentlardan tashkil topishi aniqlandi. Mazkur kompetensiya talabaning raqamli axborotni topishi bilangina emas, 
balki manbalar ishonchliligini tekshirishi, dalillarni qiyoslashi, sabab-oqibat munosabatlarini aniqlashi, muqobil 
qarashlarni baholashi va asoslangan xulosa chiqarishida namoyon bo‘ladi.

P. Facione tomonidan belgilangan talqin qilish, tahlil etish, baholash, xulosa chiqarish, tushuntirish va 
o‘z-o‘zini nazorat qilish ko‘nikmalari tanqidiy fikrlash kompetensiyasining kognitiv asosini tashkil etishi tasdiqlandi 
[4]. Biroq raqamli muhitda mazkur ko‘nikmalar media-axborot savodxonligi, manbani tekshirish, algoritmik nati-
jalarni baholash va sun’iy intellekt yaratgan kontentga tanqidiy munosabat bilan to‘ldirilishi zarurligi aniqlandi.

Tahlil natijasida tanqidiy fikrlash kompetensiyasini shakllantiruvchi pedagogik omillar beshta o‘zaro 
bog‘langan guruhga ajratildi (1-jadvalga qarang).

1-jadval: Tanqidiy fikrlash kompetensiyasini shakllantiruvchi pedagogik omillar
Omillar guruhi Asosiy pedagogik omillar Talaba faoliyatida namoyon bo‘lishi

Mazmuniy-texnologik
Ishonchli raqamli resurslar, turli nuqtayi 
nazarlar, autentik materiallar, axborotning 
ilmiyligi

Axborotni tanlash, manbalarni tekshirish 
va ishonchli hamda ishonchsiz 
ma’lumotni farqlash

Muammoli-faoliyatli Muammoli savollar, keyslar, tadqiqiy 
topshiriqlar, loyiha va simulyatsiyalar

Muammoni aniqlash, gipoteza ilgari 
surish, dalil izlash va muqobil yechimlar 
ishlab chiqish

Kommunikativ-hamkorlik Munozara, debat, guruhli tahlil, o‘zaro 
baholash va dialogik ta’lim

Fikrni dalillash, boshqa qarashlarni 
tinglash, e’tiroz bildirish va umumiy 
xulosaga kelish

Tashkiliy-pedagogik
O‘qituvchining fasilitatorligi, differensial 
topshiriqlar, psixologik xavfsiz muhit va 
pedagogik ko‘mak

Mustaqil fikr bildirish, savol berish, xatoni 
tan olish va o‘z pozitsiyasini qayta ko‘rib 
chiqish

Baholash-refleksiv Mezonli baholash, rivojlantiruvchi qayta 
aloqa, o‘z-o‘zini va tengdoshini baholash

Fikrlash jarayonini tahlil qilish, dalillardagi 
kamchiliklarni aniqlash va xulosani 
tuzatish

Tadqiqot natijalariga ko‘ra, talabalarning tanqidiy fikrlashi raqamli materiallarning ko‘pligiga emas, balki 
ularning mazmuniy va ilmiy sifatiga bog‘liq. Agar talabalarga faqat bitta manba yoki tayyor xulosa taqdim etilsa, 
ularning qiyoslash va baholash faoliyati cheklanadi. Shu sababli bir muammo bo‘yicha ilmiy maqola, statistik 
ma’lumot, media xabari, videomaterial va sun’iy intellekt yaratgan javobni birgalikda tahlil qilish samarali 
yondashuv sifatida belgilandi.

Bunday topshiriqlarda talaba axborotning muallifi kim, material qanday maqsadda yaratilgan, fikr qaysi 
dalillarga asoslangan, manbada bir tomonlama yondashuv mavjudmi, keltirilgan ma’lumotni boshqa manbalar 
tasdiqlaydimi, fakt va muallif talqini bir-biridan qanday farqlanadi singari savollarga javob izlashi lozim. Natijada 
talabalarda axborotni passiv qabul qilishdan dalillarga asoslangan holda baholashga o‘tish kuzatilishi nazariy 
jihatdan asoslandi.

Muammoli vaziyatlar, ochiq savollar, keys-stadi, loyiha va tadqiqiy topshiriqlar tanqidiy fikrlashni faollashti-
ruvchi yetakchi pedagogik omillar sifatida aniqlandi. Yechimi oldindan ma’lum bo‘lgan reproduktiv topshiriqlar 
talabaning xotirasi va qayta ifodalash qobiliyatini tekshiradi, biroq muqobil yechimlar talab qiladigan topshiriqlar 
uning tahlil, baholash va qaror qabul qilish faoliyatini kuchaytiradi.

Oliy ta’limda tanqidiy fikrlashni rivojlantirish bo‘yicha tizimli sharh natijalarida ham muammoga asoslangan 
ta’lim, keys-stadi, simulyatsiya, refleksiv yozuv, konseptual xaritalash va faol ta’lim metodlarining pedagogik 
imkoniyatlari qayd etilgan [6]. Shuning uchun raqamli topshiriqlar tayyor javobni topishga emas, balki dalillar 
asosida bir nechta yechimni qiyoslashga yo‘naltirilishi zarur.

Tanqidiy fikrlash faqat individual aqliy faoliyat emas, balki dialog va ijtimoiy hamkorlik jarayonida rivojla-
nadigan kompetensiya ekanligi aniqlandi. Munozara va debatlarda talaba o‘z fikrini dalillash, qarama-qarshi 
pozitsiyani tushunish, dalillardagi kuchli va zaif jihatlarni aniqlash hamda xulosasini qayta ko‘rib chiqish imkoni-
yatiga ega bo‘ladi.

Mezonli va refleksiv baholash tanqidiy fikrlash kompetensiyasini rivojlantirishning zarur omili sifatida 
aniqlandi. Faqat yakuniy javobni baholash talabaning mazkur xulosaga qanday kelganini ko‘rsatmaydi. Shu 
sababli baholashda manba tanlash, dalil sifati, fikrning mantiqiyligi, qarshi dalillarni hisobga olish va xulosaning 
asoslanganligi kabi ko‘rsatkichlar e’tiborga olinishi kerak.Tanqidiy fikrlash faoliyatini baholash uchun quyidagi 
mezonlar ishlab chiqildi. (2-jadvalga qarang) 

2-jadval: Tanqidiy fikrlash faoliyatini baholash
Mezon Ko‘rsatkichlar

Muammoni anglash Muammoni aniq ifodalash, asosiy va ikkilamchi masalalarni ajratish
Axborotni tahlil qilish Fakt, fikr, taxmin va manipulyativ axborotni farqlash
Manbani baholash Muallif, nashr, sana, dalil va havolalarning ishonchliligini tekshirish
Dalillash Fikrni ilmiy ma’lumot va mantiqiy asoslar bilan izohlash
Muqobil qarashlarni baholash Qarama-qarshi fikrlarni xolis tahlil qilish
Xulosa chiqarish Dalillarga mos, mantiqiy va asoslangan xulosa shakllantirish
Refleksiya O‘z fikridagi kamchiliklarni anglash va xulosani qayta ko‘rib chiqish

Sun’iy intellekt vositalari individual tushuntirish, g‘oya yaratish, savollar tuzish va tezkor qayta aloqa 
berishda didaktik imkoniyatlarga ega. Shu bilan birga, sun’iy intellekt javoblari faktik xatolar, soxta havolalar, 
bir tomonlama talqin yoki yuzaki umumlashtirishlarni ham o‘z ichiga olishi mumkin. Shuning uchun AI natijasini 
tayyor va mutlaq to‘g‘ri javob sifatida qabul qilmaslik tanqidiy fikrlash kompetensiyasining yangi ko‘rsatkichi 
sifatida belgilandi.

Talabalar AI yaratgan javobni kamida ikki ishonchli manba bilan tekshirishi, undagi fakt va talqinlarni 
ajratishi, foydalanilgan dalillarni aniqlashi hamda javobning kuchli va zaif tomonlarini yozma ravishda asoslab 
berishi maqsadga muvofiq. Bunday faoliyat sun’iy intellektni talaba o‘rniga fikrlaydigan vositadan uning 
fikrlashini tekshiradigan va chuqurlashtiradigan pedagogik vositaga aylantiradi.

Umumlashtirilgan natijalar shuni ko‘rsatdiki, raqamli ta’lim muhitida tanqidiy fikrlash kompetensiyasini 
shakllantirish texnologik vositalarning o‘ziga emas, balki ularning muammoli, tadqiqiy, dialogik va refleksiv 
faoliyat bilan pedagogik jihatdan uyg‘unlashtirilishiga bog‘liq. Raqamli resurslarning sifati, talabaning faol va 
hamkorlikdagi ishtiroki, o‘qituvchining fasilitatorlik faoliyati, manbalarni tanqidiy baholash, mezonli qayta aloqa 
va psixologik xavfsiz muhit birgalikda ta’minlangandagina tanqidiy fikrlashning barqaror rivojlanishiga erishish 
mumkin.

Mazkur nazariy-tahliliy va sifat yondashuviga asoslanib, raqamli ta’lim muhitida talabalarning tanqidiy 
fikrlash kompetensiyasini shakllantiruvchi pedagogik omillarni aniqlash, tasniflash va ularning o‘zaro aloqador-
ligini ochib berishga yo‘naltirildi. Tadqiqot obyekti sifatida raqamli ta’lim muhitida talabalarning tanqidiy fikrlash 
kompetensiyasini shakllantirish jarayoni, tadqiqot predmeti sifatida esa mazkur jarayonning mazmuni, peda-
gogik omillari, metodlari, vositalari va tashkiliy-didaktik shartlari belgilandi.

Tadqiqot metodologiyasini ishlab chiqishda adabiyotlar sharhidan mustaqil ilmiy tadqiqot metodi sifatida 
foydalanildi. H. Snyder adabiyotlar sharhini muayyan sohadagi tarqoq ilmiy bilimlarni aniqlash, baholash va yaxlit 
nazariy xulosalarga birlashtirish imkonini beruvchi metodologiya sifatida tavsiflaydi. Muallifning ta’kidlashicha, 

savollar yuzaga kelishi mumkin [8]. Shu sababli mazkur tadqiqotda manbalarni izlash, tanlash, guruhlash va 
tahlil qilish jarayonlari oldindan belgilangan mezonlar asosida amalga oshirildi.

Tizimli yondashuv. Tanqidiy fikrlash kompetensiyasi alohida kognitiv ko‘nikma emas, balki bilim, tahliliy 
faoliyat, refleksiya, qadriyat, shaxsiy munosabat va mustaqil qaror qabul qilishning o‘zaro bog‘langan tizimi 
sifatida o‘rganildi. Raqamli resurs, pedagogik topshiriq, o‘qituvchi faoliyati, talaba faolligi, baholash va qayta 
aloqa mazkur tizimning o‘zaro ta’sir etuvchi tarkibiy qismlari sifatida tahlil qilindi.

Kompetensiyaviy yondashuv. Tanqidiy fikrlash natijasi talabaning nazariy bilimlarni takrorlashi bilan 
emas, balki raqamli axborotni izlash, manbalarni tekshirish, dalillarni qiyoslash, muqobil fikrlarni baholash va 
asoslangan xulosa chiqarish qobiliyatlari orqali belgilandi. P. Facione tomonidan tanqidiy fikrlashning talqin 
qilish, tahlil etish, baholash, xulosa chiqarish, tushuntirish va o‘z-o‘zini nazorat qilish kabi kognitiv tarkibiy qism-
lari ajratilgan [4]. Mazkur komponentlar pedagogik omillarni aniqlashning nazariy mezonlari sifatida qabul qilindi.

Faoliyatga asoslangan yondashuv. Talabaning tanqidiy fikrlashi tayyor axborotni qabul qilish jarayonida 
emas, balki muammoni aniqlash, savol qo‘yish, axborot izlash, dalillarni tekshirish, munozara qilish va refleksiv 
xulosa chiqarish faoliyatida shakllanishi nazarda tutildi. Shu sababli muammoli ta’lim, keys-stadi, loyiha, tadqiqiy 
topshiriq, debat va refleksiv yozuv kabi metodlarning pedagogik imkoniyatlari tahlil qilindi.

Konstruktivistik yondashuv. Talaba bilimning passiv qabul qiluvchisi emas, balki raqamli axborot, shaxsiy 
tajriba va hamkorlikdagi muloqot asosida bilimni mustaqil quruvchi faol subyekt sifatida baholandi. Bunda 
o‘qituvchi tayyor xulosani yetkazuvchi emas, balki muammoli vaziyatni yaratuvchi, savollar orqali fikrlashni 
yo‘naltiruvchi va rivojlantiruvchi qayta aloqa beruvchi fasilitator vazifasini bajaradi.

Media va axborot savodxonligi yondashuvi. Raqamli axborot manbalarining muallifi, maqsadi, dalillari va 
ishonchliligini aniqlash tanqidiy fikrlashning muhim sharti sifatida olindi. UNESCO media va axborot savod
xonligi shaxsga o‘qilgan, eshitilgan va o‘rganilgan ma’lumotlarni tanqidiy savol ostiga qo‘yish imkonini berishini 
qayd etadi [3]. DigComp 3.0 tizimida ham raqamli axborot va uni yaratgan jarayonlarning ishonchliligini tanqidiy 
baholash mustaqil raqamli kompetensiya sifatida belgilangan [5].

Tadqiqotning manbalar bazasini tanqidiy fikrlash, raqamli ta’lim, media-axborot savodxonligi, sun’iy intel-
lekt va interfaol o‘qitishga oid ilmiy maqolalar, monografiyalar, metodik materiallar hamda milliy va xalqaro tash-
kilotlarning konseptual hujjatlari tashkil etdi. Zamonaviy tendensiyalarni aniqlashda, asosan, so‘nggi yillarda 
e’lon qilingan manbalarga ustuvorlik berildi. Shu bilan birga, tanqidiy fikrlashning konseptual asoslarini ochib 
beruvchi P. Facione kabi olimlarning fundamental tadqiqotlari ham tahlil doirasiga kiritildi.

Nazariy tahlil metodi orqali tanqidiy fikrlash, tanqidiy fikrlash kompetensiyasi, raqamli ta’lim muhiti va peda-
gogik omil tushunchalarining mazmuni o‘rganildi. Turli mualliflarning konseptual qarashlaridagi umumiy va farqli 
jihatlar aniqlanib, tadqiqot uchun asosiy ilmiy tushunchalar aniqlashtirildi.

Hujjatlar tahlili metodi yordamida milliy strategiyalar, normativ-huquqiy hujjatlar, UNESCO tavsiyalari va 
Yevropa Komissiyasining raqamli kompetensiyalar tizimi o‘rganildi.

G. Bowen hujjatlar tahlili “bosma va elektron hujjatlarni ko‘rib chiqish yoki baholashning tizimli jarayoni” 
sifatida ta’riflaydi [9]. Ushbu metod rasmiy hujjatlarda tanqidiy fikrlash, raqamli savodxonlik va axborotni baho-
lashga qo‘yilgan talablarni aniqlash imkonini berdi.

Sifat kontent-tahlili metodi orqali tanlangan ilmiy manbalardagi mazmuniy birliklar ajratildi. P. Mayring 
sifat kontent-tahlilini matnlarni oldindan belgilangan qoidalar va kategoriyalar asosida izchil o‘rganishga imkon 
beruvchi tizimli metod sifatida asoslaydi [10]. Tadqiqot davomida “raqamli resurs”, “muammoli topshiriq”, “axborot 
ishonchliligi”, “interfaol muloqot”, “hamkorlik”, “fasilitatorlik”, “refleksiya”, “baholash”, “qayta aloqa” va “sun’iy 
intellekt” kabi mazmunli birliklar kodlandi.

Tematik tahlil metodi pedagogik omillarni mazmunan yaqin guruhlarga birlashtirish uchun qo‘llanildi. 
V. Braun va V. Clarke tematik tahlilni sifat ma’lumotlaridagi takrorlanuvchi mazmuniy qonuniyat va mavzularni 
aniqlashga imkon beruvchi nazariy jihatdan moslashuvchan metod sifatida tavsiflaydi [11]. Tematik tahlil man
balar mazmuni bilan tanishish, muhim ilmiy fikr va tushunchalarni dastlabki kodlash, mazmunan yaqin kodlarni 
birlashtirish, pedagogik omillarga tegishli mavzularni shakllantirish, mavzularni qayta ko‘rib chiqish va aniqlash
tirish, omillarning mazmuni va o‘zaro bog‘liqligini izohlash, umumlashtirilgan nazariy xulosalarni ishlab chiqish 
ketma-ketligida amalga oshirildi.

Qiyosiy tahlil metodi orqali milliy va xalqaro hujjatlar, turli pedagogik konsepsiyalar hamda tanqidiy fikrlashni 
rivojlantirish metodlari o‘zaro taqqoslandi. Ushbu metod raqamli ta’limda qo‘llanadigan pedagogik omillarning 
umumiy va o‘ziga xos jihatlarini aniqlash imkonini berdi.

Sintez va umumlashtirish metodlari asosida turli manbalarda qayd etilgan ilmiy qarashlar yagona pedagogik 
tizimga keltirildi. Natijada tanqidiy fikrlash kompetensiyasini shakllantirishga xizmat qiluvchi omillar mazmuniy, 
faoliyatli, kommunikativ, tashkiliy, texnologik va refleksiv guruhlarga ajratildi. Ilmiy manbalar mazmunini kodlash 
va guruhlash natijasida quyidagi asosiy tahlil kategoriyalari belgilandi (3-jadvalga qarang).

3-jadval: Ilmiy manbalarning qiyosiy tahlili
Tahlil kategoriyasi Mazmuni

Raqamli resurslarning sifati Axborotning ilmiyligi, ishonchliligi, dolzarbligi va talaba darajasiga muvofiqligi
Muammoli-tadqiqiy faoliyat Savol qo‘yish, muammoni aniqlash, taxmin ishlab chiqish va dalil izlash
Axborotni tanqidiy baholash Manba, muallif, maqsad, dalil va xulosalarning ishonchliligini tekshirish
Interfaol muloqot Munozara, debat, savol-javob va muqobil fikrlarni muhokama qilish
Hamkorlikdagi faoliyat Guruhda dalillarni qiyoslash, vazifalarni taqsimlash va umumiy xulosa chiqarish

O‘qituvchining fasilitatorligi Talabaning izlanish va fikrlash jarayonini savol, ko‘mak va qayta aloqa orqali 
boshqarish

Refleksiv baholash Talabaning fikrlash yo‘li, dalillari va xulosalarini qayta ko‘rib chiqishi
Media-axborot savodxonligi Yolg‘on, manipulyativ va bir tomonlama axborotni aniqlash
Sun’iy intellektdan tanqidiy 
foydalanish AI natijalarini tekshirish, xatolarini aniqlash va axloqiy me’yorlarga rioya qilish

Psixologik xavfsizlik Talabaning savol berish, e’tiroz bildirish va xato qilishdan qo‘rqmasligi

Mazkur kategoriyalarni ajratishda oliy ta’limda tanqidiy fikrlashga oid tizimli sharh natijalari ham hisobga 
olindi. P. Andreucci-Annunziata va hammualliflar faol ta’lim metodlari, muammoga asoslangan ta’lim, keys-
stadi, simulyatsiya, refleksiv yozuv va konseptual xaritalash tanqidiy fikrlashni qo‘llab-quvvatlovchi strategiyalar 
qatoriga kirishini ko‘rsatadilar [6].

Tadqiqot xulosalarining ishonchliligini oshirish maqsadida manbalar triangulyatsiyasi tamoyilidan foyda-
lanildi. Bir pedagogik omilga oid xulosalar ilmiy maqolalar, xalqaro kompetensiya tizimlari va milliy norma-
tiv-huquqiy hujjatlardagi qarashlar bilan o‘zaro solishtirildi. Tahlil kategoriyalarining mazmuni oldindan belgi-
landi, bir-biriga yaqin tushunchalar aniqlashtirildi va umumiy nazariy tizimga keltirildi.

Shuningdek, pedagogik omillarni ajratishda omilning talabaning tahlil qilish, baholash va xulosa chiqa-
rish faoliyatiga bevosita ta’siri, omilning pedagog tomonidan loyihalashtirilishi yoki boshqarilishi mumkinligi, 
omilning raqamli ta’lim sharoitida muntazam va qayta qo‘llanish imkoniyati singari mezonlar asosida qilib olindi.

Tadqiqot nazariy-tahliliy xususiyatga ega bo‘lgani sababli undagi xulosalar statistik umumlashtirishni 
emas, balki o‘rganilgan ilmiy manbalar asosida pedagogik omillarning mazmuni va o‘zaro bog‘liqligini konsep-
tual tushuntirishni nazarda tutadi. Kelgusida ushbu omillarning samaradorligini pedagogik tajriba-sinov ishlari, 
talabalar diagnostikasi, kuzatish, so‘rovnoma va matematik-statistik tahlil orqali empirik tekshirish maqsadga 
muvofiq.

XULOSA VA TAKLIFLAR
Raqamli ta’lim muhitida talabalarning tanqidiy fikrlash kompetensiyasini shakllantirish zamonaviy oliy 

ta’limning muhim pedagogik vazifalaridan biridir. Mazkur kompetensiya raqamli axborotni topish bilan chek-
lanmay, uning ishonchliligini tekshirish, fakt va fikrni farqlash, dalillarni qiyoslash, sabab-oqibat munosabatla-
rini aniqlash, muqobil qarashlarni baholash hamda asoslangan xulosa chiqarish ko‘nikmalarini qamrab oladi. 
Shuning uchun raqamli texnologiyalardan foydalanishning o‘zi tanqidiy fikrlashni rivojlantirmaydi; ularning 
pedagogik maqsad, muammoli vaziyat va faol o‘quv topshiriqlari bilan uyg‘unlashtirilishi zarur.

Tadqiqot natijasida raqamli resurslarning mazmuniy va ilmiy sifati, muammoli-tadqiqiy topshiriqlar, axborot 
manbalarini tanqidiy baholash, interfaol muloqot, hamkorlikdagi faoliyat, o‘qituvchining fasilitatorlik pozitsiyasi, 
psixologik xavfsiz muhit, mezonli baholash va refleksiv qayta aloqa tanqidiy fikrlash kompetensiyasini shakl
lantiruvchi asosiy pedagogik omillar sifatida belgilandi. Mazkur omillarning tizimli qo‘llanishi talabani tayyor 
axborotning passiv iste’molchisidan mustaqil savol qo‘yuvchi, dalillarni tekshiruvchi, fikrini asoslovchi va o‘z 
xulosasini qayta ko‘rib chiqishga tayyor faol ta’lim subyektiga aylantiradi.

Sun’iy intellekt vositalaridan foydalanishda ham tanqidiy va axloqiy yondashuv ustuvor bo‘lishi lozim. 
Talaba AI yaratgan javoblarni mutlaq to‘g‘ri axborot sifatida qabul qilmasdan, ularni ishonchli manbalar bilan 
solishtirishi, faktik va mantiqiy xatolarini aniqlashi hamda foydalanilgan ma’lumotlarni tekshirishi zarur. O‘qituv
chi esa tayyor bilimni yetkazuvchi emas, balki talabaning izlanishi, savol qo‘yishi, dalillashi va refleksiyasini 
boshqaruvchi fasilitator vazifasini bajarishi kerak.

Shunday qilib, raqamli ta’lim muhitida tanqidiy fikrlash kompetensiyasini samarali shakllantirish mazmuniy, 
faoliyatli, kommunikativ, texnologik va refleksiv omillarning o‘zaro uyg‘unligiga bog‘liq. Oliy ta’lim amaliyotida 
muammoga asoslangan ta’lim, keys-stadi, debat, loyiha, manbalarni qiyosiy tahlil qilish, refleksiv yozuv va 
sun’iy intellekt natijalarini tekshirishga yo‘naltirilgan topshiriqlarni kengaytirish maqsadga muvofiq. Kelgusida 
aniqlangan pedagogik omillarning samaradorligini tajriba-sinov ishlari, diagnostik mezonlar va matematik-
statistik tahlil orqali empirik tekshirish zarur.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

